
Məqalədə Mehriban Əliyevanın 16 
il müddətində Heydər Əliyev Fondunun 
prezidenti kimi səmərəli fəaliyyətindən, 
beynəlxalq humanitar təşkilatlar olan 
UNESCO və ICESCO-nun xoşməramlı 
səfiri kimi dünya mədəni irsinin qorun-
ması, Azərbaycanın beynəlxalq miqyasda 
tanıdılması işinə verdiyi misilsiz töhfədən 

bəhs edilir. Qeyd olunur ki, məhz onun 
səyləri nəticəsində 2019-cu ilin iyulunda 
UNESCO Dünya İrs Komitəsinin 43-cü 
sessiyası Azərbaycanda keçirilib.

“Gulf News” yazır ki, Mehriban 
Əliyeva Birinci vitse-prezident vəzifəsində 
əsas diqqəti sosial məsələlərə, əhalinin 
aztəminatlı təbəqəsinin problemlərinin 

həllinə yönəldib. Qısa müddətdə 300 
mindən çox qaçqın və məcburi köçkü-
nün həyat şəraiti yaxşılaşdırılıb, bir il 
ərzində 5293 məcburi köçkün ailəsi yeni 
mənzillərə köçürülüb. Bundan başqa, 
Aprel döyüşlərində yaralanan əsgər və 
zabitlərin müalicəsi təşkil edilib.

Məqalədə Mehriban Əliyevanın 
rəhbərliyi ilə COVID-19 pandemiya-

sına qarşı mübarizə tədbirləri, Heydər 
Əliyev Fondunun dəstəyi ilə modul tipli 
xəstəxanaların istifadəyə verilməsindən 
də bəhs olunur.

Azərbaycanın Birinci vitse-pre-
zidentinin Ermənistan–Azərbaycan, 
Dağlıq Qarabağ münaqişəsi haqqın-
da həqiqətlərin dünya ictimaiyyətinə 
çatdırılması sahəsində də müstəsna 

xidmətlərindən bəhs edən “Gulf News”, 
eyni zamanda, Heydər Əliyev Fondunun 
təşəbbüsü ilə müxtəlif ölkələrdə təşkil 
edilən tədbirləri də diqqətə çatdırır.

Məqalədə Azərbaycanın Birinci vitse-
prezidentinin idmanın inkişafı sahəsində 
gördüyü işlərdən də bəhs edilir, onun 
Fransa, İtaliya, Polşa, Rusiyanın yüksək 
mükafatlarına layiq görüldüyü vurğulanır.

Azərbaycanın Birinci vitse-prezidenti 
haqqında məqalələr “Dubai Hospitality 
News”, “Almanara”, “Meri Media”, 
“Dubai Global News”, “Iconic Lady” və 
s. nəşrlərdə də dərc edilib.

Dövlətimizin başçısının həyata 
keçirdiyi struktur və kadr islahatları 
dövlət idarəetməsinin səmərəliliyinin 
artırılması, şəffaflaşdırılması, 
cəmiyyəti narahat edən mənfi halların 
aradan qaldırılması, peşəkar kadr 
bazasının formalaşdırılması və layiqli 
namizədlərin mühüm vəzifələrə irəli 
çəkilməsi kimi məsələlərin həlli 
məqsədini daşıyır.

Bu, Prezident İlham Əliyevin 
avqustun 24-də Faiq Qürbətovu 
Biləsuvar Rayon İcra Hakimiyyətinin, 
Elmir Bağırovu isə Saatlı Rayon İcra 
Hakimiyyətinin başçısı vəzifələrinə 
təyin edilmələri ilə əlaqədar videofor-
matda qəbulu zamanı çıxışından da 
aydın görünür. Dövlətimizin başçısı 
nitqində yeni icra hakimiyyəti başçıla-
rına böyük etimad göstərildiyini və bu 
etimadı öz işlərində doğruldacaqlarına 
əminliyini ifadə edərək, onlara rayon-
larda vəziyyəti düzgün təhlil etməyi, 
mövcud nöqsanları araşdıraraq aradan 
qaldırmağı tövsiyə edib: “İnsanları 
narahat edən problemlər öz həllini 
tapmalıdır. Əgər hansısa problem 
rayon səviyyəsində öz həllini tapa 
bilmirsə, mərkəzi icra orqanlarına, 
Prezident Administrasiyasına, Nazirlər 
Kabinetinə, aidiyyəti nazirliklərə 
müraciət etməlisiniz”.

Ölkə rəhbəri yeni icra hakimiyyəti 
başçılarına hər zaman insanlar-
la bir yerdə olmalarının, bütün 
kəndləri bir-bir gəzib, vətəndaşlarla 
görüşmələrinin, mövcud çətinlikləri 
onların dilindən eşitmələrinin və ça-
tışmazlıqları operativ həll etmələrinin 
zəruriliyini xatırladıb. Belə halda, 
şübhəsiz ki, bütün kəndlərdə narahat-
lıq doğuran məsələlər həllini tapar və 
sosial-iqtisadi şərait daha da yaxşıla-
şar. 

Prezident rayonlarda regionla-
rın sosial-iqtisadi inkişafı Dövlət 
proqramları çərçivəsində mühüm 
layihələrin reallaşdırıldığını, infrast-
ruktur tədbirlərinin uğurla icra edil-
diyini, hazırda isə dördüncü regional 
inkişaf proqramının yerinə yetirildiyini 
diqqətə çatdırıb: “Bu proqramlar, 
məhz, yerlərdən gələn müraciətlər 
əsasında tərtib edilib və ardıcıllıqla 
icra olunur. Əgər 2004-cü ildə birinci 
proqram və ondan sonrakı illərdə digər 
proqramlar qəbul olunmasaydı, bu gün 
Azərbaycan regionları bu qədər inkişaf 
edə bilməzdi. Biz bütün bölgələrdə 
əsas infrastruktur layihələrini ya başa 
çatdırdıq, ya da ki, buna çox yaxı-
nıq. O cümlədən, Biləsuvar və Saatlı 
rayonlarında elektrik enerjisi ilə bağlı 
məsələlər öz həllini tapıbdır. Qazlaş-
dırma, təqribən, 100 faizə yaxınlaşır 
və 100 faiz olmalıdır. Növbəti illərdə 
qazlaşdırma 100 faiz səviyyəsinə 
çatmalıdır”.

Yeni icra başçılarının fəaliyyət 
göstərəcəkləri Saatlı və Biləsuvar 
rayonlarında məşğulluq əsasən kənd 
təsərrüfatı ilə əlaqədardır. Məhz 
bu amili nəzərə alan dövlətimizin 
başçısı əvvəlcə diqqəti ölkənin aqrar 
sektorundakı mövcud vəziyyətə 
yönəldib. Bildirib ki, bu sahədə 
gerçəkləşdirilən islahatlar artıq öz 
səmərəsini verir. Yeddi ay ərzində 

kənd təsərrüfatı istehsalında artım 
qeydə alınıb. Düzdür, bu, o qədər də 
yüksək rəqəmlərlə ölçülmür, daha da 
yüksək ola bilərdi. Ancaq quraqlıq 
kənd təsərrüfatında böyük problemlər 
yaradıb. Buna baxmayaraq, ölkə 
üzrə taxılçılıqda orta məhsuldarlıq 
bu il 30 sentnerə yüksəlib. Müasir 
texnologiyaların tətbiq olunduğu və 
suvarma problemlərinin öz həllini 
tapdığı təsərrüfatlarda isə bu rəqəm 
hər hektardan 70 sentnerə çatıb. Bu 
da Avropanın ən qabaqcıl ölkələrinin 
səviyyəsində olan nəticədir. Bu, onu 
göstərir ki, düzgün yanaşma reallaş-
dırılsa, bütün aqrotexniki qaydalara 
əməl edilsə, suvarma məsələləri öz 
həllini tapsa, o zaman qarşıya qoyulan 
məqsədə də nail olmaq mümkündür. 

Dövlətimizin başçısı çıxışında son 
illərdə kənd təsərrüfatının inkişafına, 
o cümlədən, infrastruktur layihələrinə 
birbaşa və dolayı yollarla qoyulan 
investisiyanın böyük inkişafa səbəb 
olmasından, texnika ilə təminat 
problemlərinin aradan qaldırılmasın-
dan, dövlət tərəfindən verilən subsidi-
yaların şəffaflaşdırılması istiqamətində 
önəmli addımlar atılmasından da bəhs 
edib: “Həm fermerlər üçün daha da 
uyğun, çox şəffaf sistem yaradılıb, 

eyni zamanda, dövlət orqanları üçün 
də nəzarət mexanizmi təkmilləşib. 
Çünki bu da olmalıdır. Bildiyiniz kimi, 
fermerlərə böyük həcmdə subsidiyalar 
verilir. Biz elə etməliyik ki, bu subsidi-
yalara çox ciddi nəzarət olsun, pozun-
tular olmasın. Yerli icra orqanlarının 
bu sahədə çox böyük rolu vardır”.

Azərbaycanda son 17 il 
ərzində investisiya fəaliyyətinin 
genişləndirilməsinə, biznes mühi-
tinin yaxşılaşdırılmasına, sənaye 

istehsalının artırılmasına, qeyri-neft 
sektorunun inkişaf etdirilməsinə ciddi 
önəm verilib. Bu istiqamətdə qarşıya 
qoyulan əsas vəzifələr sərmayə qoyu-
luşunun artırılması, sahibkarların ixrac 
potensialının gücləndirilməsi, inves-
tisiya imkanlarının genişləndirilməsi, 
potensial tərəfdaşların tapılması və 
birgə əməkdaşlıq layihələrinin həyata 
keçirilməsi olub.

Bir sözlə, özəl bölmənin, sahib-
karlığın inkişafı ölkəmizin ümumi 
inkişafı ilə birbaşa bağlı olan məsələ 
kimi daim diqqətdə saxlanılıb. 
Bununla bağlı dövlətimizin başçısı 
qəbul zamanı deyib: “Bizim iqtisa-
diyyatımız öz dayanıqlılığını saxla-
malıdır, möhkəmləndirməlidir. Buna 
nail olmaq üçün əlbəttə ki, qeyri-neft 
sektorumuz inkişaf etməlidir. Bu 
inkişaf 2020-ci ilə qədər çox sürətli 
idi. Pandemiya ilə əlaqədar bütün 
ölkələrdə iqtisadi tənəzzül müşahidə 
olunur, o cümlədən, bizdə. Ancaq 
bizdə bu rəqəm kifayət qədər aşağı 
səviyyədədir. İqtisadiyyat 7 ay ərzində 
cəmi 2,8 faiz düşübdür. İnkişaf etmiş 
ölkələrin bəzilərində bu rəqəm 30 faizə 
çatıb, Avropa məkanında 20 faizə çatır, 
ümumi avrozona məkanında təqribən 
15 faizə yaxındır. Azərbaycanda bu 

rəqəmin aşağı səviyyədə olması hesab 
edirəm ki, bizim böyük nailiyyət kimi 
qiymətləndirilməlidir. Ancaq qeyri-
neft sektorunda, xüsusilə sənaye isteh-
salı sahəsində inkişaf var və bu inkişaf 
13 faizdir. Hesab edirəm ki, bu, indiki 
dövr üçün tarixi nailiyyətdir”. 

Prezident İlham Əliyev bu uğulara 
sahibkarlığın inkişafına göstərilən 
diqqət, güzəştli kreditlərin verilməsi və 
iş adamlarının məsuliyyəti nəticəsində 
nail olunduğunu bildirib. Həmçinin, 

yeni icra hakimiyyəti başçılarına iqti-
sadiyyatın inkişafında mühüm rol oy-
nayan formalaşmış sahibkarlar sinfinə 
qayğı göstərmələrini tapşırıb. Eyni 
zamanda, bəzi rayonlarda sahibkar-
ların incidildiyini, onların qarşısında 
süni əngəllər törədildiyini, iş adamla-
rından yerli icra orqanları tərəfindən 
rüşvət, pay tələb olunduğunu təəssüflə 
qeyd edib. Dövlətimizin başçısı belə 
halların bundan sonra da çox ciddi 
nəzarətdə saxlanılacağını diqqətə 
çatdırıb. Bütün bunlarla bərabər, 
sahibkarların da, öz növbəsində, 
dövlətin vergisini qəpiyinə qədər 
ödəməyə borclu olmalarının, kölgə 
iqtisadiyyatına yol verməmələrinin, 
ağır vəziyyətdə yaşayan insanlara yeni 
icra hakimiyyəti başçıları ilə bərabər 
kömək göstərmələrinin zəruriliyini 
xatırladıb. 

Prezident İlham Əliyev çıxı-
şında icra hakimiyyəti başçılarının 
peşəkar olmalarının mühüm önəm 
daşımasını xatırlatmaqla bərabər, 
onlara işlədikləri rayonlarda nüfuz 
qazanmalarının, vətənpərvərlik, 
dürüstlük, şəffaflıq, vətəndaşlara 
xidmət, dövlətçilik prinsiplərinin əsas 
tutmalarının, rayonların sosial-iqti-
sadi inkişafınını gerçəkləşdirməyin 

vacibliyini də diqqətə çatdırıb. Eyni 
zamanda, icra hakimiyyəti başçılarının 
yerlərdə xoşagəlməz hallara, korrup-
siya və rüşvətxorluğa qarşı çox ciddi 
mübarizə aparmalarının əhəmiyyətini 
vurğulayıb. 

Dövlətimizin başçısı nitqində 
icra hakimiyyəti başçılarının diqqət 
mərkəzində saxlamalarına ehtiyac 
duyulan məsələlərdən birinin– rayon-
lara yerli və xarici investorları cəlb 
etməyin mühüm önəm daşıdığını da 
xatırladıb: “Həm yerli, həm xarici 

investorları rayonlara cəlb etməlisiniz. 
Onları maraqlandırmalısınız, onlara 
şərait yaratmalısınız. Çünki investisiya 
olmadan heç bir bölgə, heç bir rayon 
inkişaf edə bilməz… İlk növbədə, 
yerli sahibkarlar Azərbaycana sərmayə 
qoymalıdırlar. Bu gün Azərbaycan 
sahibkarları ölkəmizdə mövcud 
olan və gündən-günə möhkəmlənən 
sabitlikdən, əmin-amanlıqdan istifadə 
edərək, dövlətin onlara verdiyi 
dəstəkdən faydalanaraq, onlar üçün 
yaradılmış şəraitdən bəhrələnərək, 
iqtisadiyyatımızın liberallaşmasından 
xeyir görərək xarici ölkələrə böyük 
həcmdə sərmayə qoyurlar. Bu, təbiidir, 
dünya iqtisadiyyatı belə idarə olunur 
və bunu biz qadağan edə bilmərik. 
Ancaq xarici ölkələrə on milyonlarla 
dollar həcmində investisiya qoyan 
Azərbaycan sahibkarı, ilk növbədə, öz 
Vətənini düşünməlidir, öz insanları-
mızı düşünməlidir. Onu düşünməlidir 
ki, bu gün pandemiya dövründə, neftin 
qiymətinin kəskin düşməsi şəraitində 
işsizlik arta bilər…”.

Prezident İlham Əliyev çıxışında 
korrupsiya və rüşvətxorluğa qarşı cid-
di mübarizə aparılmasının zəruriliyinə, 
aztəminatlı təbəqə üçün nəzərdə 
tutulan ödənişli ictimai iş yerlərinin 
əməkhaqqının mənimsənilməsi 
hallarına da toxunub: “Kasıb adamın 

puluna, özü də minimum əməkhaqqı 
səviyyəsində olan əməkhaqqına göz 
dikmək vicdansızlıqdır və bu məsələyə 
həm Əmək və Əhalinin Sosial 
Müdafiəsi Nazirliyi, həm də yerli icra 
orqanları tərəfindən çox ciddi nəzarət 
mexanizmi olmalıdır. Bu məsələ 
mənim nəzarətimdədir. Bu sahədə və 
bütün başqa sahələrdə tam şəffaflıq 
olmalıdır”.

Son illər ərzində Azərbaycanda 
reallaşdırılan islahatlar, iqtisadiyyatın 
şaxələndirilməsi, qeyri-neft sektoru-

nun inkişafına yönələn tədbirlər bir 
sıra siyasi dəyişikliklərlə, struktur 
yeniləşmələri ilə müşayiət olunur. 
Bütün bunların fonunda, əgər belə 
demək mükündürsə, respublika-
da siyasi transformasiya mühiti 
də getdikcə şəffaflaşır, aydınlaşır. 
Artıq struktur və kadr islahatları-
nın davamlı xarakter alması özünü 
qabarıq büruzə verir. Bütün bunlarla 
bərabər, beynəlxalq müşahidəçilər 
tərəfindən də yüksək qiymətləndirilən 
korrupsiya ilə mübarizə tədbirləri 
getdikcə gücləndirilir, bu istiqamətdə 
dövlət qurumlarının hər bir pilləsində 
şəffaflığın qorunması diqqət 
mərkəzində saxlanılır. Prezident 
İlham Əliyevin təşəbbüsü və birbaşa 
rəhbərliyi ilə pensiya, ünvanlı yardım, 
əlilliyə görə müavinətlərin verilməsi, 
habelə məşğulluq sahələrində 
şəffaflığın, həmçinin sosial ədalətin 
tam təmin olunması, bürokratiya, 
süründürməçilik, həmçinin korrup-
siya, rüşvətxorluq hallarının ara-
dan qaldırılması, məmur-vətəndaş 
təmasının minimuma endirilməsi ilə 
bağlı vaxtaşırı ciddi, önəmli addımlar 
atılır. Əlbəttə, şübhə yoxdur ki, bütün 
bu tədbirlər, gerçəkləşdirilən islahatlar, 
yeniləşmələr ölkənin gələcək dayanıqlı 
inkişafının şərtləndirilməsi məqsədi 
daşıyır.

Təəssüf ki, ölkə rəhbərinin bir 
sıra hallarda tövsiyələrinə əməl 
etməyən məmurlara da rast gəlinir. 
Artıq onların, başqa sözlə, Azərbaycan 
Prezidentinin etimad göstərib vəzifəyə 
təyin etdiyi şəxslərin qanunazidd 
əməllərə, özbaşınalığa yol verdikləri 
də aşkarlanır, üzə çıxarılır və təbii ki, 
cəzalandırılır. Nitqində bu məsələyə 
də münasibət bildirən Prezident İlham 
Əliyev korrupsiya və rüşvətxorluğa 
qarşı mübarizənin Azərbaycanda 
sözdə yox, əməldə aparıldığını qeyd 

edib. Bildirib ki, bu mübarizə xalq 
tərəfindən yüksək qiymətləndirilir: 
“Mən vətəndaşlardan minlərlə məktub 
alıram. Onlar mənim bu addımları-
mı alqışlayır və eyni zamanda, bəzi 
məsələlərə diqqətimi çəkir. Şadam ki, 
son vaxtlar ictimai nəzarət mexaniz-
mi daha da mütəşəkkil forma alır. 
Mən bunu alqışlayıram. Siz də öz 
işinizdə insanlara arxalanmalısınız və 
rayonlarda ictimai nəzarət mexanizmi 
təkmil olmalıdır. O, sizə də öz işinizdə 
kömək göstərəcək. Sizin diqqətinizdə 
olmayan bəzi məsələlər ictimaiyyət 
tərəfindən sizin diqqətinizə çatdırı-
lacaq və beləliklə, bu məsələlər öz 
həllini tapacaq”.

Dövlətimizin başçısı yuxarıda 
qeyd edilənlərlə bərabər, yeni icra 
hakimiyyəti başçılarına daim xalqın 
yanında olmalarını, davranışları ilə 
vətəndaşların hörmətini qazanmalarını, 
insanları qıcıqlandıra biləcək addım-
lar atmamalarını, özlərini əsl xalq 
xidmətçisi kimi təsdiqləmələrini də 
tövsiyə edib: “Mən dəfələrlə demişəm 
ki, Prezident başda olmaqla, bütün 
dövlət məmurları xalqın xidmətçisidir. 
Məhz buna görə biz bu vəzifədəyik. 
Buna görə xalq mənə etibar edib və 
mən təyin etdiyim bütün kadrlardan 
bunu tələb edirəm...”.

Burada bir məqamı xüsusilə 
qeyd etmək istərdim. Cənab İlham 
Əliyev Prezident kimi fəaliyyət 
göstərdiyi 17 il ərzində keçirdiyi 
bütün rəsmi, yaxud qeyri-rəsmi 
görüşlərində, tədbirlərdə məmurlara, 
ilk növbədə, yerlərdə vəziyyəti düzgün 
qiymətləndirməyin, bununla bağlı çox 
ciddi təhlillər aparmağın, çatışmayan 
cəhətlərin üzə çıxarılmasının, habelə 
mövcud problemlərin həlli üçün səy 
göstərilməsinin zəruriliyini diqqətə 
çatdırıb. Yalnız belə halda xalqa 
ləyaqətlə xidmət etmək nümunəsi 
göstərilməsinin mümkünlüyünü 
xatırladıb. 

Sonda bir fikrimi də diqqətə çat-
dırmaq istərdim. Azərbaycanda həyata 
keçirilən sosial-iqtisadi islahatlara, 
korrupsiyaya, həmçinin koronavi-
rus pandemiyasına qarşı aparılan 
tədbirlərin uğurlu nəticələri anti- 
Azərbaycan dairələrin sifarişlərini 
yerinə yetirən antimilli ünsürlər, 
yəni ölkəmizdəki “beşinci kolon” 
nümayəndələri tərəfindən qısqanclıqla 
qarşılanır. Həmin qüvvələr respubli-
kada sabitliyin pozulmasına çalışır, 
ölkəmizin əleyhinə bəyanatlar verirlər. 
Bütün bunlar isə Azərbaycanın artan 
beynəlxlaq nüfuzuna zərbə vurmaq 
məqsədi daşıyır. Amma hər zaman 
olduğu kimi, onlar bundan sonra da 
məqsədlərinə çata bilməyəcəklər.

Vaqif BAYRAMOV, 
“Xalq qəzeti”

Ərəb mətbuatı Azərbaycanın Birinci vitse-prezidenti 
Mehriban Əliyeva haqqında məqalələr dərc edib

Birləşmiş Ərəb Əmirliklərinin mətbuatı Azərbaycanın Birinci vitse- 
prezidenti Mehriban Əliyeva haqqında məqalələr dərc edib. 
Nüfuzlu “Gulf News” nəşrində dərc edilən “Azərbaycan xalqı 

naminə fəaliyyət” sərlövhəli məqalədə qeyd olunur ki, müasir müstəqil 
Azərbaycanın inkişafına xidmət etmək, sosial məsələlərin həlli, şəfqət 
və mənəviyyat ideyalarına sədaqət, yardıma möhtac olanların dadına 
yetmək Azərbaycanın Birinci vitse-prezidenti, Heydər Əliyev Fondu-
nun prezidenti, UNESCO və ICESCO-nun xoşməramlı səfiri Mehriban 
Əliyevanın həyat fəlsəfəsinin əsasını təşkil edir. O, Prezident İlham 
Əliyevlə çiyin-çiyinə ölkənin dinamik inkişafına  böyük töhfə verir.

Mən dəfələrlə demişəm ki, Prezident  başda 
olmaqla bütün dövlət məmurları xalqın 
xidmətçiləridir. Məhz buna görə biz bu vəzifədəyik. 
Buna görə xalq mənə etibar göstərib və mən bütün 
təyin etdiyim kadrlardan bunu tələb edirəm.

İlham ƏLİYEV 
Azərbaycan Respublikasının Prezidenti

Bütün dövlət məmurları xalqın xidmətçiləridir
Təcrübə göstərir ki, ictimai maraqların ifadəçisi olan hakimiyyət 

fəaliyyətində daim mütərəqqi ruhlu qanunlara əsaslanaraq xalqa 
təmənnasız xidməti başlıca məqsədə çevirir. Bu vəzifənin reallaşdırılma-
sı üçün monolit, güclü, peşəkar komandanın formalaşdırılması, habelə 
dövlət idarəçiliyinə müasirlik, dinamizm və təşəbbüskarlığın gətirilməsi 
obyektiv zərurətə çevrilir. İndiki pandemiya  şəraitində bu və digər 
mütərəqqi meyarlara söykənən çevik idarəetmə modelinin formalaşdırıl-
ması Azərbaycan üçün də kifayət qədər aktualdır. Yeni dünya reallıqlarını 
obyektiv dəyərləndirən Azərbaycan Prezidenti İlham Əliyevin son illərdə 
yürütdüyü məqsədyönlü siyasət də, bu mənada, təkcə dünyada möv-
cud böhranın ölkəmizə mənfi təsirlərinin maksimum dərəcədə azaldıl-
masına deyil, həm də dövlət idarəçiliyində sistem xarakterli keyfiyyət 
dəyişikliklərinin təmin edilməsinə yönəlib.  

Moldovanın nüfuzlu informasiya portalı 
Birinci vitse-prezident Mehriban Əliyeva 

barədə məqalə yayıb

AZƏRTAC-ın “Vətəninə və 
xalqına xidmət Birinci vitse-pre-
zident Mehriban Əliyevanın həyat 
amalıdır” sərlövhəli məqaləsi 
əsasında hazırlanan yazıda 
Azərbaycanın birinci xanımının 
fəaliyyətinin kökündə mənsub 
olduğu xalqa sevginin dayandığı 

bildirilir. Vurğulanır ki, Mehriban 
Əliyeva Azərbaycanın ən böyük 
təəssübkeşlərindən biri, xalqının 
xoşbəxt gələcəyinə hesablanan bir 
çox layihələrin müəllifidir. 

Birinci xanım Mehriban 
Əliyevanın 2004-cü ildə 
UNESCO-nun, 2006-cı ildə 

ICESCO-nun xoşməramlı 
səfiri seçilməsinin Azərbaycan 
mədəniyyəti üçün tarixi nailiyyət, 
əlamətdar hadisələr olduğu qeyd 
edilən yazıda onun himayəsi 
ilə mədəni irsin qorunması, 
mədəniyyətlərarası dialoqun 
təşviqi, təhsilin inkişafı və digər 
sahələrdə mühüm layihələr həyata 
keçirildiyi diqqətə çatdırılır. 
Vurğulanır ki, xoşməramlı səfir 
kimi o, Azərbaycan tarixini, 
mədəni irsini, həqiqətlərini 
dünya ictimaiyyətinə çatdırmaq 
istiqamətində yorulmaz fəaliyyət 
göstərir. Mehriban Əliyevanın 
fəaliyyəti təkcə milli-mənəvi 
dəyərlərin, Azərbaycanın mənəvi 
və qeyri-maddi irsinin dünya 
miqyasında təbliğinə deyil, eyni 
zamanda, sivil dünyada sülh, 
sabitlik, sivilizasiyalararası 
dialoq, multikulturalizm 
kimi bəşəri ideyaların 
reallaşdırılmasına, bu sahələrdə 
səylərin birləşdirilməsinə 
yönəlib. Birinci xanımın yüksək 
təşkilatçılıq bacarığı sayəsində 
Azərbaycanın nüfuzlu tədbirlərə 
uğurla evsahibliyi etməsi ölkənin 
reallıqlarının təbliği baxımından 
mühüm əhəmiyyətə malikdir.

Emil HÜSEYNLI, 
AZƏRTAC-ın xüsusi müxbiri

Kişineu

Azərbaycan Respublikasının Birinci vitse-prezidenti 
Mehriban Əliyeva barədə məqalə yayıb.

User
Машинописный текст
S.5.




